
achyutastotram from Garuda Purana

அச்யுதஸ்தோத்ரம் சக்ரத⁴ரஸ்தோத்ரம் ச

க³ருட³புராணாந்தர்க³தம்

ஸூத உவாச ।
வக்ஷ்யேऽஹமச்யுதஸ்தோத்ரம் ஶ‍்ரு’ணு ஶௌநக ஸர்வத³ம் ।
ப்³ரஹ்மா ப்ரு’ஷ்டோ நாரதா³ய யதோ²வாச ததா²பரம் ॥ 1॥
நாரத³ உவாச ।
யதா²க்ஷயோऽவ்யயோ விஷ்ணு:ஸ்தோதவ்யோ வரதோ³ மயா ।
ப்ரத்யஹம் சார்சநாகாலே ததா² த்வம் வக்துமர்ஹஸி ॥ 2॥
தே த⁴ந்யாஸ்தே ஸுஜந்மாநஸ்தே ஹி ஸர்வஸுக²ப்ரதா:³ ।
ஸப²லம் ஜீவிதம் தேஷாம் யே ஸ்துவந்தி ஸதா³ச்யுதம் ॥ 3॥
ப்³ரஹ்மோவாச ।
முநே ஸ்தோத்ரம் ப்ரவக்ஷ்யாமி: வாஸுதே³வஸ்ய முக்தித³ம் ।
ஶ‍்ரு’ணு யேந ஸ்துத:ஸம்யக்பூஜாகாலே ப்ரஸீத³தி ॥ 4॥
ௐ நமோ ப⁴க³வதே வாஸுதே³வாய நம:ஸர்வாபஹாரிணே । ஸர்வபாபஹாரிணே
நமோ விஶுத்³த⁴தே³ஹாய நமோ ஜ்ஞாநஸ்வரூபிணே ॥ 5॥
நம:ஸர்வஸுரேஶாய நம:ஶ்ரீவத்ஸதா⁴ரிணே ।
நமஶ்சர்மாஸிஹஸ்தாய நம: பங்கஜமாலிநே ॥ 6॥
நமோ விஶ்வப்ரதிஷ்டா²ய நம: பீதாம்ப³ராய ச ।
நமோ ந்ரு’ஸிம்ஹரூபாய வைகுண்டா²ய நமோநம: ॥ 7॥
நம: பங்கஜநாபா⁴ய நம:க்ஷீரோத³ஶாயிநே ।
நம:ஸஹஸ்ரஶீர்ஷாய நமோ நாகா³ங்க³ஶாயிநே ॥ 8॥
நம: பரஶுஹஸ்தாய நம:க்ஷத்த்ராந்தகாரிணே ।
நம:ஸத்யப்ரதிஜ்ஞாய ஹ்யஜிதாய நமோநம: ॥ 9॥
நமஸ்த்ரை லோக்யநாதா²ய நமஶ்சக்ரதா⁴ரய ச ।

நம: ஶிவாய ஸூக்ஷ்மாய புராணாய நமோநம: ॥ 10॥
நமோ வாமநரூபாய ப³லிராஜ்யாபஹாரிணே ।
நமோ யஜ்ஞவராஹாய கோ³விந்தா³ய நமோநம: ॥ 11॥
நமஸ்தே பரமாநந்த³ நமஸ்தே பரமாக்ஷர ।
நமஸ்தே ஜ்ஞாநஸத்³பா⁴வ நமஸ்தே ஜ்ஞாநதா³யக ॥ 12॥
நமஸ்தே பரமாத்³வைத நமஸ்தே புருஷோத்தம ।
நமஸ்தே விஶ்வக்ரு’த்³தே³வ நமஸ்தே விஶ்வபா⁴வந ॥ 13॥
நமஸ்தேऽஸ்து விஶ்வநாத² நமஸ்தே விஶ்வகாரண ।
நமஸ்தே மது⁴தை³த்யக்⁴ந நமஸ்தே ராவணாந்தக ॥ 14॥
நமஸ்தே கம்ஸகேஶிக்⁴ந நமஸ்தே கைடபா⁴ர்த³ந ।
நமஸ்தே ஶதபத்ராக்ஷ நமஸ்தே க³ருட³த்⁴வஜ ॥ 15॥
நமஸ்தே காலநேமிக்⁴ந நமஸ்தே க³ருடா³ஸந ।
நமஸ்தே தே³வகீபுத்ர நமஸ்தே வ்ரு’ஷ்ணிநந்த³ந ॥ 16॥
நமஸ்தே ருக்மிணீகாந்த நமஸ்தே தி³திநந்த³ந ।
நமஸ்தே கோ³குலாவாஸ நமஸ்தே கோ³குலப்ரிய ॥ 17॥
ஜய கோ³பவபு: க்ரு’ஷ்ண ஜய கோ³பீஜநப்ரிய ।
ஜய கோ³வர்த⁴நாதா⁴ர ஜய கோ³குலவர்த⁴ந ॥ 18॥
ஜய ராவணவீரக்⁴ந ஜய சாணூரநாஶந ।
ஜய வ்ரு’ஷ்ணிகுலோத்³த்³யோத ஜய காலீயமர்த³ந ॥ 19॥
ஜய ஸத்ய ஜக³த்ஸாக்ஷிந்ஜய ஸர்வார்த²ஸாத⁴க ।
ஜய வேதா³ந்தவித்³வேத்³ய ஜய ஸர்வத³ மாத⁴வ ॥ 20॥
ஜய ஸர்வாஶ்ரயாவ்யக்த ஜய ஸர்வக³ மாத⁴வ ।
ஜய ஸூக்ஷ்மசிதா³ந்த³ந ஜய சித்தநிரஞ்ஜந ॥ 21॥
ஜயஸ்தேऽஸ்து நிராலம்ப³ ஜய ஶாந்த ஸநாதந ।
ஜய நாத² ஜக³த்புஷ்ட (த்பூஜ்ய) ஜய விஷ்ணோ நமோऽஸ்தூதே ॥ 22॥
த்வம் கு³ருஸ்த்வம் ஹரே ஶிஷ்யஸ்த்வம் தீ³க்ஷாமந்த்ரமண்ட³லம் ।
த்வம் ந்யாஸமுத்³ராஸமயாஸ்த்வம் ச புஷ்பாதி³ஸாத⁴நம் ॥ 23॥

த்வமாதா⁴ரஸ்த்வ ஹ்யநந்தஸ்த்வம் கூர்மஸ்த்வம் த⁴ராம்பு³ஜம் ।
த⁴ர்மஜ்ஞாநாத³யஸ்த்வம் ஹி வேதி³மண்ட³லஶக்தய: ॥ 24॥
த்வம் ப்ரபோ⁴ ச²லப்⁴ரு’த்³ராமஸ்த்வம் புந:ஸ க²ராந்தக: ।
த்வம் ப்³ரஹ்மர்ஷிஶ்சதே³வஸ்த்வம் விஷ்ணு:ஸத்யபராக்ரம: ॥ 25॥
த்வம் ந்ரு’ஸிம்ஹ: பராநந்தோ³ வராஹஸ்த்வம் த⁴ராத⁴ர: ।
த்வம் ஸுபர்ணஸ்ததா² சக்ரம் த்வம் க³தா³ ஶங்க² ஏவ ச ॥ 26॥
த்வம் ஶ்ரீ: ப்ரபோ⁴ த்வம் முஷ்டிஸத்வம் த்வம் மாலா தே³வ ஶாஶ்வதீ ।
ஶ்ரீவத்ஸ: கௌஸ்துப⁴ஸ்த்வம் ஹி ஶார்ங்கீ³ த்வம் ச ததே²ஷுதி:⁴ ॥ 27॥
த்வம் க²ட்³க³சர்மணா ஸார்த⁴ம் த்வம் தி³க்பாலாஸ்ததா² ப்ரபோ⁴ ।
த்வம் வேதா⁴ஸ்த்வம் விதா⁴தா ச த்வம் யமஸ்த்வம் ஹுதாஶந: ॥ 28॥
த்வம் த⁴நேஶஸ்த்வமீஶாநஸ்த்வமிந்த்³ரஸ்த்வமபாம்பதி: ।
த்வம் ரக்ஷோऽதி⁴பதி:ஸாத்⁴யஸ்த்வம் வாயுஸ்த்வம் நிஶாகர: ॥ 29॥
ஆதி³த்யா வஸவோ ருத்³ரா அஶ்விநௌ த்வம் மருத்³க³ணா: ।
த்வம் தை³த்யா தா³நவா நாகா³ஸ்த்வம் யக்ஷா ராக்ஷஸா: க²கா:³ ॥ 30॥
க³ந்த⁴ர்வாப்ஸரஸ:ஸித்³தா: ⁴ பிதரஸ்த்வம் மஹாமரா: ।
பூ⁴தாநி விஷயஸ்த்வம் ஹி த்வமவ்யக்தேந்த்³ரியாணி ச ॥ 31॥
மநோபு³த்³தி⁴ரஹங்கார: க்ஷேத்ரஜ்ஞஸ்த்வம் ஹ்ரு’தீ³ஶ்வர: ।
த்வம் யஜ்ஞஸ்த்வம் வஷட்காரஸ்த்வமோங்கார:ஸமித்குஶ: ॥ 32॥
த்வம் வேதீ³ த்வம் ஹரே தீ³க்ஷா த்வம் யூபஸ்த்வம் ஹுதாஶந: ।
த்வம் பத்நீ த்வம் புரோடா³ஶஸ்த்வம் ஶாலா ஸ்த்ருக்ச த்வம் ஸ்துவ: ॥ 33॥
க்³ராவாண:ஸகலம் த்வம் ஹி ஸத³ஸ்யாஸ்த்வம் ஸதா³க்ஷிண: ।
த்வம் ஸூர்பாதி³ஸ்த்வம் ச ப்³ரஹ்மா முஸலோலூக²லே த்⁴ருவம் ॥ 34॥
த்வம் ஹோதா யஜமாநஸ்த்வம் த்வம் தா⁴ந்யம் பஶுயாஜக: ।
த்வமத்⁴வர்யுஸ்த்வமுத்³கா³தா த்வம் யஜ்ஞ: புருஷோத்தம: ॥ 35॥
தி³க்பாதாலமஹி வ்யோம த்³யௌஸ்த்வம் நக்ஷத்ரகாரக: ।
தே³வதிர்யங்மநுஷ்யேஷு ஜக³தே³தச்சராசரம் ॥ 36॥
யத்கிஞ்சித்³த்³ரு’ஶ்யதே தே³வ ப்³ரஹ்மாண்ட³மகி²லம் ஜக³த் ।
தவ ரூபமித³ம் ஸர்வம் த்³ரு’ஷ்ட்யர்த²ம் ஸம்ப்ரகாஶிதம் ॥ 37॥

நாத²யந்தே பரம் ப்³ரஹ்ம தை³வேரபி து³ராஸத³ம் ।
கஸ்தஜ்ஜாநாதி விமலம் யோக³க³ம்யமதீந்த்³ரியம் ॥ 38॥
அக்ஷயம் புருஷம் நித்யமவ்யக்தமஜமவ்யயம் ।
ப்ரலயோத்பத்திரஹிதம் ஸர்வவ்யாபிநமீஶ்வரம் ॥ 39॥
ஸர்வஜ்ஞம் நிர்கு³ணம் ஶுத்³த⁴மாநந்த³மஜரம் பரம் ।
போ³த⁴ரூபம் த்⁴ருவம் ஶாந்தம் பூர்ணமத்³வைதமக்ஷயம் ॥ 40॥
அவதாரேஷு யா மூர்திர்விதூ³ரே தே³வ த்³ரு’ஶ்யதே ।
பரம் பா⁴வமஜாநந்தஸ்த்வாம் ப⁴ஜந்தி தி³வௌகஸ: ॥ 41॥
கத²ம் த்வாமீத்³ரு’ஶம் ஸூக்ஷ்மம் ஶக்நோமி புருஷோத்தம ।
அராத⁴யிதுமீஶாந மநோக³ம்யமகோ³சரம் ॥ 42॥
இஹ யந்மண்ட³லே நாத² பூஜ்யதே விதி⁴வத்க்ரமை: ।
புஷ்பதூ⁴பாதி³பி⁴ர்யத்ர தத்ர ஸர்வா விபூ⁴தய: ॥ 43॥
ஸங்கர்ஷணாதி³பே⁴தே³ந தவ யத்பூஜிதா மயா ।
க்ஷந்துமர்ஹஸி தத்ஸர்வம் யத்க்ரு’தம் ந க்ரு’தம் மயா ॥ 44॥
ந ஶக்நோமி விபோ⁴ ஸம்யக்கர்தும் பூஜாம் யதோ²தி³தாம் ।
யத்க்ரு’தம் ஜபஹோமாதி³அஸாத்⁴யம் புருஷோத்தம ॥ 45॥
விநிஷ்பாத³யிதும் ப⁴க்த்யா அத ஸ்த்வாம் க்ஷமயாம்யஹம் ।
தி³வா ராத்ரௌ ச ஸந்த்⁴யாயாம் ஸர்வாவஸ்தா²ஸு சேஷ்டத: ॥ 46॥
அசலா து ஹரே ! ப⁴க்திஸ்தவாங்க்⁴ரியுக³ளே மம ।
ஶரீரேண ததா² ப்ரீதிர்ந ச த⁴ர்மாதி³கேஷு ச ॥ 47॥
யதா² த்வயி ஜக³ந்நாத² ப்ரீதிராத்யந்திகீ மம ।
கிம் தேந ந க்ரு’தம் கர்ம ஸ்வர்க³மோக்ஷாதி³ஸாத⁴நம் ॥ 48॥
யஸ்ய விஷ்ணௌ த்³ரு’டா⁴ ப⁴க்தி:ஸர்வகாமப²லப்ரதே³ ।
பூஜாம் கர்தும் ததா²ஸ்தோத்ரம் க: ஶக்நோதி தவாச்யுத ॥ 49॥
ஸ்துதம் து பூஜிதம் மேऽத்³ய தத்க்ஷமஸ்வ நமோऽஸ்து தே ।
இதி சக்ரத⁴ரஸ்தோத்ரம் மயா ஸம்யகு³தா³ஹ்ரு’தம் ।
ஸ்தௌஹி விஷ்ணும் முநே ப⁴க்த்யா யதீ³ச்ச²ஸி பரம் பத³ம் ॥ 50॥

ஸ்தோத்ரேணாநேந ய:ஸ்தௌதி பூஜாகாலே ஜக³த்³கு³ரும் ॥ 51॥
அசிரால்லப⁴தே மோக்ஷம் சி²த்வா ஸம்ஸாரப³ந்த⁴நம் ।
அந்யோऽபி யோ ஜபேத்³ப⁴க்த்யா த்ரிஸந்த்⁴யம் நியத: ஶுசி: ॥ 52॥
இத³ம் ஸ்தோத்ரம் முநே ஸோऽபி ஸர்வகாமமவாப்நுயாத் ।
புத்ரார்தீ²லப⁴தே புத்ராந்ப³த்³தோ⁴ முச்யேத ப³ந்த⁴நாத் ॥ 53॥
ரோகா³த்³விமுச்யதே ராகீ³லப⁴தே நிர்த⁴நோ த⁴நம் ।
வித்³யார்தோ²லப⁴தே வித்³யாம் பா⁴க்³யம் கீர்திம் ச விந்த³தி ॥ 54॥ யஶ:

ஜாதி ஸ்மரத்வம் மேதா⁴வீ யத்³யதி³ச்ச²தி சேதஸா ।
ஸ த⁴ந்ய:ஸர்வவித்ப்ராஜ்ஞ:ஸ ஸாது: ⁴ ஸர்வகர்மக்ரு’த் ॥ 55॥
ஸ ஸத்யவாக்யஶ்சு²சிர்தா³தா ய:ஸ்தௌதி புருஷோத்தமம் ।
அஸம்பா⁴ஷ்யா ஹி தே ஸர்வே ஸர்வத⁴ர்மப³ஹிஷ்க்ரு’தா: ॥ 56॥
யேஷாம் ப்ரவர்தநே நாஸ்தி ஹரிமுத்³தி³ஶ்ய ஸத்க்ரியா ।
ந ஶுத்³த⁴ம் வித்³யதே தஸ்ய மநோ வாக்ச து³ராத்மந: ॥ 57॥
யஸ்ய ஸர்வார்த²தே³ விஷ்ணௌ ப⁴க்திர்நாவ்யபி⁴சாரிணீ ।
ஆராத்⁴ய விதி⁴வத்³தே³வம் ஹரிம் ஸர்வஸுக²ப்ரத³ம் ॥ 58॥
ப்ராப்நோதி புருஷ:ஸம்யக்³யத்³யத்ப்ரார்த²யதே ப²லம் ।
கர்ம காமாதி³கம் ஸர்வம் ஶ்ரத்³த⁴தா⁴ந:ஸுரோத்தம: ।
அஸுராதி³வபு:ஸித்³தை⁴ர்தே³யதே யஸ்ய நாந்தரம் ॥ 59॥
ஸகலமுநிபி⁴ராத்³யஶ்சிந்த்யதே யோ ஹி ஶுத்³தோ⁴

நிகி²லஹ்ரு’தி³ நிவிஷ்டோ வேத்தி ய:ஸர்வஸாக்ஷீ ।
தமஜமம்ரு’தமீஶம் வாஸுதே³வம் நதோऽஸ்மி

ப⁴யமரணவிஹீநம் நித்யமாநந்த³ரூபம் ॥ 60॥
நிகி²லபு⁴வநநாத²ம் ஶாஶ்வதம் ஸுப்ரஸந்நம்

த்வதிவிமலவிஶுத்³த⁴ம் நிர்கு³ணம் பா⁴வபுஷ்பை: ।
ஸுக²முதி³தஸமஸ்தம் பூஜயாம்யாத்மபா⁴வம்

விஶது ஹ்ரு’த³யபத்³மே ஸர்வஸாக்ஷீ சிதா³த்மா ॥ 61॥
ஏவம் மயோக்தம் பரமப்ரபா⁴வமாத்³யந்தஹீநஸ்ய பரஸ்ய விஷ்ணோ: ।
தஸ்மாத்³விசிந்த்ய: பரமேஶ்வரோऽஸௌ விமுக்திகாமேந நரேண ஸம்யக் ॥ 62॥

அச்யுதஸ்தோத்ரம் சக்ரத⁴ரஸ்தோத்ரம் ச

போ³த⁴ஸ்வரூபம் புருஷம் புராணமாதி³த்யவர்ணம் விமலம் விஶுத்³த⁴ம் ।
ஸஞ்சிந்த்ய விஷ்ணும் பரமத்³விதீயம் கஸ்தத்ர யோகீ³ ந லம்ய ப்ரயாதி ॥ 63॥
இமம் ஸ்தவம் ய:ஸததம் மநுஷ்ய: படே²ச்ச தத்³வத்ப்ரயத: ப்ரஶாந்த: ।
ஸ தூ⁴தபாப்மா விததப்ரபா⁴வ: ப்ரயாதி லோகம் விததம் முராரே: ॥ 64॥
ய: ப்ரார்த²யத்யர்த²மஶேஷஸௌக்²யம் த⁴ர்மம் ச காமம் ச ததை²வ மோக்ஷம் ।
ஸ ஸர்வமுத்ஸ்ரு’ஜ்ய பரம் புராணம் ப்ரயாதி விஷ்ணும் ஶரணம் வரேண்யம் ॥ 65॥
விபு⁴ம் ப்ரபு⁴ம் விஶ்வத⁴ரம் விஶுத்³த⁴மஶேஷஸம்ஸாரவிநாஶஹேதும் ।
யோ வாஸுதே³வம் விமலம் ப்ரபந்ந:ஸ மோக்ஷமாப்நோதி விமுக்தஸங்க:³ ॥ 66॥
இதி ஶ்ரீகா³ருடே³ மஹாபுராணே பூர்வக²ண்டே³ ப்ரத²மாம்ஶாக்²யே ஆசாரகாண்டே³-

ऽச்யுதஸ்தோத்ரம் நாம சதுஸ்த்ரிம்ஶது³த்தரத்³விஶததமோऽத்⁴யாய: ॥

